
https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 20-fevral, seshanba, 
21 (23.898)-son

Ota-ona "bolam 
menga gap 

tegdirmasa bo‘ldi" 
deb emas, bugun 
muallimdan o‘ziga 
nima ololdi, deb 
fikrlashi lozim

KUN
H IKMATI

Ayni vazifalardan kelib chiqib, 
viloyat hokimi Erkinjon Turdimov 
Payariq tumanidagi 102-umumta’lim 
maktabida o‘tkazilgan ota-onalar 
yig‘ilishida ishtirok etdi. Unda tuman 
hokimi, sektor rahbarlari, mahalla faol-
lari va 200 nafarga yaqin ota-onalar 
qatnashdi. 

Yig‘ilishda ota-onalik mas’uliyati, 
oiladagi muhitning farzand ta’lim-tar-
biyasiga ta’siri, o‘quvchilarning davo-
madi va darslarni o‘zlashtirish dara-
jasi haqida fikr yuritildi. Shuningdek, 
mas’ullar ishtirokida yoshlar o‘rtasida 
jinoyatchilikning oldini olish, tarbiyasi 
og‘ir o‘quvchilar bilan ishlash, ularning 
bo‘sh vaqtini mazmunli tashkil etish 

kabi dolzarb masalalar muhokama 
qilindi. Jarayonda ota-onalar ham faol 
ishtirok etib, o‘z takliflarini bildirdi.

— Darslarni muttasil qoldiradigan 
5-6 nafar o‘quvchimiz bor edi, - dey-
di 102-umumta’lim maktabi direktori 
A.Rashidov. – Milliy gvardiya xodimlari 
bilan homkorlikda ularni darsga qay-
tarishga erishdik. Endi davomat masa-
lasida muammo yo‘q. Asosiy e’tiborni 
ta’lim sifatini oshirishga qaratyapmiz. 
Xususan, muassasamizda barcha fan-
lardan to‘garaklar tashkil etilgan.

E.Turdimov maktabda "2 ta til, 
1 ta kasb" loyihasi asosida amalga 
oshirilayotgan ishlar bilan tanishib, 
o‘quv chilar bilan muloqot qildi.

«Yosh kitobxon» tanlovi respub-
lika final bosqichining 10-14 
yosh toifasidagi bellashuvida 
Jomboy tumanida yashov-
chi Nargiza Muhammadiyeva 
g‘oliblikni qo‘lga kiritdi.  Unga 
Prezident sovg‘asi - «Cobalt» 
avtomobili berildi. Nargiza 
Muhammadiyeva tumandagi 
12-umumta’lim maktabining  
8-sinfida tahsil oladi. 

- Oilamizda farzandlarimning kitob 
o‘qishiga ko‘proq turmush o‘rtog‘im, 
O‘lmas Murodov sababchi, - deydi Nar-
gizaning ayasi Zarina Nevruzina. – O‘zim 
ham ingliz tili o‘qituvchisi bo‘lsam-da, 
farzandlarim ketma-ket tug‘ilgani uchun 
ko‘proq ularning parvarishi bilan band 
bo‘ldim. Dadasi ularga bir yoshidan bosh-
lab turli kitoblar keltirib, birgalikda o‘qishar-
di. Keyinchalik bunday kitobxonlik har yili 
yangicha mazmunda o‘zgaraverdi. Ya’ni, 
qanday kitob olib kelmasin, avval uni o‘zi 
o‘qib, keyin birgalikda muhokama qilis-
hardi. Yoshi ulg‘aygach, ikkita kitob olib 
keladi, bittasini o‘zi, bittasini qizimiz o‘qiydi, 
keyin almashadi-da, savol-javob qilishardi. 
Ustozlari, xususan, Dilnoza Muxtorovaning 
kitob o‘qishni rag‘batlantirishi qizimning bu 

mashg‘ulotga yanada qizishini oshirdi. 
Oiladagi kitob o‘qishga, dars 

mashg‘ulotlariga qiziqtirish va talab 
kuchli bo‘lgani tufayli, Nargizaning sing-
lisi, 13 yoshli Saida ham kitobga o‘ch.  
Shu yoshida allaqachon ingliz tilini bilish 
bo‘yicha  S1 daraja sertifikatga ega. 

Tasanno! Ana ota-onaning ibrati, ilmni 
qo‘llab-quvvatlashga e’tibori samarasi.

Bugun gap-gashtakdan, internetu 
seriallardan bo‘shamaydigan, vaqt ye-
tishmasligidan noliydigan ota-onalar shu 
oiladan namuna olsalar qani edi!

Mohira QAHHOROVA.

“Ombudsman maktabi” loyihasi doirasi-
da yaqinda Urgut tumani Mirzabog‘lon 
va Chep mahallalarida 565 nafar aho-
li chuqurlashtirilgan tibbiy ko‘rikdan 
o‘tkazildi. Ko‘rik natijalari bo‘yicha kam 
ta’minlangan, operatsiyaga muhtoj 10 
nafar fuqaro ro‘yxati shakllantirildi. Ularni 
imtiyozli asosda - bepul operatsiya qilish 
choralari ko‘riladi.

Tadbir doirasida, shuningdek, Ijtimoiy himoya 
milliy agentligi viloyat boshqarmasi tomonidan 14 
fuqaroga nogironlik aravachasi, qo‘ltiqtayoq va eshi-
tish moslamasi berildi. Bundan tashqari, 38 kishi 
tuman markaziga bormasdan turli davlat xizmatlari-
dan foydalandi.

Mahallada 2 oydan buyon suyultirilgan gaz yet-
kazilmaganligi aniqlanib, to‘ldirilgan gaz ballonlari 
tarqatildi. 

Tashqi mehnat migratsiyasi agentligi vaki-
li tomonidan chet elda qonuniy ishlash tartibi, 
monomarkazlarda bepul o‘qish imkoniyatlari tushun-
tirildi.

Tadbir davomida Inson huquqlari bo‘yicha vakil 
(ombudsman)ning viloyatdagi mintaqaviy vakili va 
boshqa mas'ullar tomonidan sayyor qabul o‘tkazilib, 
41 fuqaroning murojaati eshitildi.

- Gohida yaqinlarning ma'raka yo tadbirida Om-
budsman odamlarga nima yordam qiladi, deb so‘rab 
qolishadi, - deydi Oliy Majlisning Inson huquqlari 
bo‘yicha vakili (Ombudsman)ning viloyatdagi mint-
aqaviy vakili Diyor Husanov. – Aytish mumkinki, mu-

rojaat qilib kelgan shaxs borki, nima yordam kerak 
bo‘lsa ko‘rsatamiz.

TA’SIRCHAN VOQELIK
Shu o‘rinda Ombudsmanning viloyatdagi vaki-

li ishtirokida o‘tgan yili ro‘y bergan voqelik haqida 
to‘xtalish maqsadga muvofiq. Ma’lum bo‘lishicha, 
fuqaro avval Toshkentda yashagan. Ammo keyingi 
12 oy davomida Samarqand shahrida ro‘yxatda tur-
gan va doimiy daromadiga ega bo‘lgan. Qisqasi, qa-
riyb barcha ko‘rsatkichlari subsidiya olish uchun mos 
bo‘lgan. Lekin yozgan arizasiga 2022-yilda ham rad 
javobi olgan kishi 2023-yilda ham shunday bo‘lishiga 
rozi bo‘lmagan.

Afsuslanarli jihati, o‘tgan yilgi arizasi bilan ham 
avvalgi holat deyarli takrorlangan. Dodini aytmagan 
idorasi qolmagan fuqaroning murojaatini o‘rgangan 
Inson huquqlari bo‘yicha vakilning viloyatdagi vakili 
ajabtovur holatga guvoh bo‘lgan.

- Rosti, arizachi bilan gaplashganimda, mayli, bu 
safar ham bo‘lar ish bo‘ldi, hech bo‘lmasa, 2024-yil-
da subsidiya olishning iloji bormi, deganida hayron 
bo‘ldim, - deydi D.Husanov. – O‘rganib ko‘rsak, 
fuqaroning arizasi uning avvalgi yashash joyi – Tosh-
kent viloyatiga yuborilgan ekan. Tabiiyki, shu va 
boshqa sabablarga ko‘ra, ariza rad qilingan.

Respublikaning qaysi hududida doimiy ro‘y-
xatda bo‘lganligi odamlarimizga subsidiya asosi-
da uy olishida to‘sqinlik qilmasligi kerak. Bosh-
qa mezonlarga to‘g‘ri kelmasligi butkul boshqa 
masala.

Xullas, o‘rganish davomida tizimdagi muammolar 
sabab fuqaroning arizasi qanoatlantirilmagani aniq 
bo‘ldi.

Fuqaro 2023-yil hisobidan subsidiya asosida uy-
joy olishga erishdi.

MONITORING KAMCHILIKLARNI 
KO‘RSATYAPTI
Mintaqaviy vakilning bildirishicha, faoliyatini 

asosan tegishli tashkilotlarda o‘rganish o‘tkazish 
orqali olib boradi. Viloyatdagi mavjud hushyorxo-
nalardagi shunday tadbir davomida qator masalalar 
ko‘zga tashlangan.

Xususan, mastlik holatida bo‘lgan shaxslarga 
tibbiy yordam ko‘rsatish bo‘yicha ayrim tumanlararo 
punktlarining xonalari ta’mirga muhtoj. Hojatxona 
va yuvinish xonalarida zarur sharoit yaratilmagan. 
Puntklarning ayrimlarida muddati o‘tgan dorilar ham 
saqlangan.

Bu kabi salbiy holatlarni bartaraf etish bo‘yicha 
Sog‘liqni saqlash vazirligiga taqdimnoma kiritilgan. 

Natijada Urgut tumanlararo punktida videokuzatuv 
kameralari o‘rnatildi. Payariq va Paxtachi tuman-
laridagi punktda 10 ta joy tashkil etildi. Paxtachi 
tumanlararo punktida ta’mirlash va muassasa hudu-
dida obodonlashtirish ishlari amalga oshirildi. Kat-
taqo‘rg‘on punktining hojatxona va yuvinish xonalari-
da bemorlar uchun sharoit yaratilib, suv ta’minoti 
yo‘lga qo‘yildi.

Shuningdek, Toyloq, Payariq tumanlari va Kat-
taqo‘rg‘on shahri tumanlararo punktlaridagi mud-
dati o‘tgan dori vositalari yo‘q qilinib, o‘z ishiga 
sovuqqonlik bilan qaragan 3 nafar mas’ul xodimga 
intizomiy ta’sir chorasi qo‘llanilgan.

- Samarqand shahridagi 38-manzil koloniyada 
o‘tkazilgan monitoring davomida muammoni shu 
yerning o‘zida hal qilishga to‘g‘ri keldi, - deydi 
D.Husanov. – Muassasada tashkil qilingan chuqur-
lashtirilgan tibbiy ko‘rik davomida tibbiy reabilitatsiya 
vositalariga ehtiyoji borligi aniqlangan mahkumlarga 
Ijtimoiy himoya milliy agentligi viloyat boshqarmasi 
xodimlari tomonidan qo‘ltiqtayoq, hassa, nogironlik 
aravachalari berildi.

Operatsiya qilinishi kerak bo‘lgan 3 nafar mah-
kumning oilaviy sharoitidan kelib chiqib, muammo-
si viloyat sog‘liqni saqlash boshqarmasi bilan hal 
qilindi.

Mintaqaviy vakilning bildirishicha, shu kunlarda 
keng jamoatchilikka nafi tegayotgan “Ombuds-
man maktabi” loyihasini davom ettirish choralari 
ko‘rilmoqda. Buning uchun viloyat markazidan ka-
mida 100 kilometr uzoqlikdagi 85 ta mahalla tanlab 
olingan.

Y.MARQAYEV.

Ombudsmanning odamlarga 
qanday nafi tegyapti?

HOKIM 
OTA-
ONALAR 
YIG‘ILISHIDA

Joriy yilning 5-fevral kuni Prezidentimiz rahbarligida o‘tkazilgan 
videoselektor yig‘ilishida ta’lim, xususan, umumta’lim maktab-
lari faoliyatiga alohida to‘xtalinib, undagi muammolarni bartaraf 
etish bo‘yicha ustuvor vazifalar belgilandi. Bunda hokimlar ham 
maktab hayotida faol ishtirok etishi, sohadagi islohotlarga bosh 
bo‘lishi nazarda tutilgan.

KITOBXON 

QIZ 
“COBALT”li 
bo‘ldi

Ozarbayjonning Boku 
shahrida dzyudo bo‘yicha 
“Katta dubulg‘a” turniri 
bo‘lib o‘tdi. Hamyurt-
larimiz musobaqani 1 ta 
oltin, 2 ta bronza medali 
bilan yakunladi.

Ayollar o‘rtasida -52 kilo-
gramm vazn toifasida yurtimiz 
sharafini himoya qilgan past-
darg‘omlik Diyora Keldiyorova 
finalda italiyalik Odette Giuffri-
dani yengib, oltin medalni qo‘lga 
kiritdi.

Diyora ushbu g‘alabasi bilan 
“Katta dubulg‘a” musobaqa-
larining besh karra g‘olibiga 
aylandi. Shuningdek, u jahon va 
Parij-2024 Olimpiadasi reytingi 
uchun 1000 ochkoga ega bo‘ldi.

Diyora besh karra 
“Katta dubulg‘a” 
turniri chempioni

Pillachi 
ayollarga 

qanday 
imtiyozlar 
beriladi?

Samarqandda pillachilik sohasida zamonaviy 
texnologiyalarni amaliyotga joriy etish yuzasidan 
o‘quv-seminar o‘tkazildi. 
Ipakchilik va jun sanoatini rivojlantirish 
qo‘mitasi, “O‘zbekipaksanoat” uyushma-
si va viloyat hokimligi hamkorligida tashkil 
etilgan tadbirda tumanlar oila va xotin-qizlar 
bo‘limlari rahbarlari, pilla yetishtirish bilan 
shug‘ullanuvchi klaster va fermer xo‘jaliklar 
mas’ullari, pillakorlar qatnashdi. Viloyat 
hokimi o‘rinbosari, oila va xotin-qizlar bosh-
qarmasi boshlig‘i Zebiniso Rahmonova 
viloyatda pilla boqish orqali 150 mingdan 
ziyod xotin-qiz mavsumiy ishga jalb etilgani, 
keyingi yillarda bu raqamni yanada oshirish 
imkoniyatlari borligi haqida so‘z yuritdi.  

(Davomi 3-sahifada) »»



2 Ijtimoiy-iqtisodiy hayot
2024-yil 20-fevral, 
seshanba

Agar hozirda bir nechta tumanda eks-
perimentdan o‘tayotgan isitish tizimlarini 
davlat-xususiy sheriklikka berish bo‘yicha 
loyiha muvaffaqiyatli yakunlansa va bu tizim 
ommalashsa, maktab, bog‘cha, shifoxona 
rahbarlari isitish bo‘yicha savollar qarshisida 
qolmasligi mumkin.

Xo‘sh, sinovdan o‘tayotgan yangi tizim 
qanday ishlaydi? Bu loyiha Prezident-
ning 2023-yil 10-apreldagi “Ijtimoiy soha 
obyekt larining isitish tizimlarini davlat-xus-
usiy sheriklik asosida modernizatsiya qilish 
to‘g‘risida”gi qarori asosida ishlab chiqilgan. 

Shu asosda viloyatdagi ayrim ijtimoiy soha 
obyektlarining isitish tizimlari davlat-xususiy 
sheriklik asosida tadbirkorlarga berilgan. 
Ya’ni, isitish — tadbirkor zimmasida. 

Investor ko‘mir va elektr energiyasi xara-
jatlarini kamida 20 foizga kamaytirish, mav-
jud qozonlarni zamonaviy energiya tejamkor 
qozonlarga almashtirish, issiqlik energiyasin-
ing yo‘qotishlarini kamida 30 foizga qisqarti-
rishni zimmasiga oladi .

Bitimga ko‘ra, investorning qayerdan yoki 
qancha pulga ko‘mir olishi, qaysi kompaniya 
texnologiyalaridan foydalanishi kabi ishlarga 
davlat aralashmaydi, muhimi, issiqlik bo‘lsin.

Ana shu talablar asosida Samarqand, 
Ishtixon va Narpay tumanlaridagi 402 ta ijti-
moiy soha muassasasi isitish tizimini DXShga 
o‘tkazish belgilangan.

Shundan bitimga asosan modernizatsiya 
xarajatlari 72 milliard so‘mni tashkil qilib, 50 
foizi davlat budjeti mablag‘lari hisobidan, 
qolgan 50 foizi xususiy sherik tomonidan 
ajratilishi va ekspluatatsiya xarajatlari uchun 
17,1 milliard so‘m mablag‘lar to‘liq davlat 
budjeti mablag‘lari hisobidan amalga oshirish 
ko‘zda tutilgan.

Dastlab yangi tizimda ayrim tumanlar-
da bir qator muammolar ko‘zga tashlandi. 
Ma’lum bo‘lishicha, bu loyihani moliyalash-
tirishdagi kechikishlar sabab yuzaga kelgan. 
Keyinchalik tizim ishga tushgach, eksperi-
ment hududlarida haqiqatan ham isitish bilan 
bog‘liq muammolardan ijtimoiy muassasalar 
xodimlari qutila boshladi. Holatni o‘z ko‘zimiz 
bilan ko‘rish uchun viloyat iqtisodiyot moliya 
boshqarmasi taklifi bilan Samarqand tumani-
da bo‘ldik.

Tumanda, 54 ta maktab, 43 ta bog‘cha, 
15 ta sog‘liqni saqlash va 5 ta madaniyat va 
sport muassasasi DXSh asosida yangi tizimga 

o‘tgan.   
Tumandagi 34-poliklinikada bo‘lib, muas-

sasa rahbari Salim Xudoynazarovning fikrini 
eshitdik.

-  Ilk marta shu yildan boshlab, issiqlik 
bilan men shug‘ullanmayman, bu bo‘yicha 
javobgarlik to‘liq investor zimmasida, - dey-
di S.Xudoynazarov. – Oldin qish kelaversa, 
ko‘mirga joy tayyorla, olib kel, qoidalarga 
mos saqla, qozonxonaga qara, xullas, tash-
vishi ko‘p edi. Endi esa to‘liq o‘z ishimni qila-
man. Bu yil albatta, o‘tgan yilgidek anomal 
sovuq bo‘lmadi, hozircha tizimni ko‘kka 
ko‘tarmaslik kerak. Faqat shuni aytishim 
mumkinki, bu qishda bizda isitish muammosi 
yuzaga kelmadi. Har doim xonalar me’yor 
bo‘yicha issiqlik bilan ta’minlanyapti.

Tumandagi 52-maktabda ham hozircha 
isitish bilan bog‘liq muammo yo‘q. Bir qator 
bolalar bog‘chalarini kuzatib ham shunga 
guvoh bo‘ldik.

Odatda kuz-qish mavsumida har bitta 
ijtmoiy soha obyektiga 60-70 tonnagacha 
ko‘mir ajratiladi. Aytaylik, biz borgan 34-son 
poliklinika o‘tgan yil 70 tonna ko‘mir olgan. 
Xonalar hajmiga qarab, maktab va bog‘cha-
larda ham shu miqdorda ko‘mir sarflanadi. 
Yangi tizimga o‘tgach, ko‘mir sarfi ancha ka-
mayadigan ko‘rinadi. Bu bo‘yicha investorlar 
atroflicha tushuntirib o‘tdi.  Samarqand tu-
manida uchta korxona davlat-xususiy sherik-
likka tanlab olingan. Ulardan biri – “Badal 
qurilish mahsulot savdo” MChJ rahbari 
Zarshed Adashev shunday deydi: 

- Uchala tadbirkor ham ko‘rib turganingiz-
dek isitish tizimi texnologiyalarini Turkiyadan 
olib kelganmiz. Chunki ancha ilg‘or sanalgan 
bu texnologiyalar bilan bir oyda bitta qozonx-
onada o‘rtacha 1 tonna ko‘mir sarflanadi. 
Xonalar issiqligi me’yordan oshib boshla-
sa, avtomatik ravishda issiqlik yuborishni 
to‘xtatadi va “tejamkor rejim”ga o‘tadi. Haro-
rat me’yordan pasaygach, yana o‘zi ishga 
tushib issiqlik uzatishni boshlaydi.  

Iqtisodda o‘zgarmas oltin qoida bor: ikki 
tomonlama manfaat oldinga harakatni yu-
zaga keltiradi. Bu yerda ham aslida mo‘jiza 
yo‘q, hammasi oddiy, tadbirkor muassasani 
isitadi va pulini oladi. Fikrimizcha, asta-sekin 
boshqa hududlarda ham shu tizimga o‘tish 
kerak. 

Anvar MUSTAFOQULOV.

Viloyat fermer, dehqon xo‘jaliklari va tomorqa yer egalari 
kengashi tomonidan “Jomboy ko‘chatchilik tomorqa xizmati” 
tomorqachilik klasterida tashkil etilgan press-turda 2023-yil-
gi ishlar sarhisobi va 2024-yilgi rejalar haqida ma’lumot 
berildi. 

Aslida tomorqa xizmati tushunchasi yangilik emas. Bir 
necha yil oldin ham shunday tuzilma tashkil etilib, aholi va 
tomorqachilarga yordamlashishi, yerdan unumli foydala-
nish va daromad olishni yo‘lga qo‘yishda ko‘mak berishi, 
bandlikni ta’minlash ko‘zda tutilgandi. Biroq tuzilmaning 
huquqiy shakli va qonuniy asosi yaratilmagani bois bu xiz-
matlar e’tiborsiz qolib ketdi. Davlatimiz rahbarining 2021-yil 
16-dekabrdagi “Tomorqadan foydalanish samaradorligini 
oshirish, shuningdek, aholining tadbirkorlik tashabbuslarini 
moliyaviy qo‘llab-quvvatlash bo‘yicha qo‘shimcha chora-tad-
birlar to‘g‘risida”gi qarori bilan tomorqa xizmatlarini ko‘rsat-
uvchi klasterlarning qonuniy asosi yaratildi. 2022-yil 12-ok-
tabrdagi “Suv ta’minoti og‘ir bo‘lgan hududlardagi aholi 
tomorqa yerlari va dehqon xo‘jaliklarini suv bilan kafolatli 
ta’minlash maqsadida O‘zbekiston Respublikasi Prezidenti-
ning ayrim qarorlariga o‘zgartirish va qo‘shimchalar kiritish 
to‘g‘risida”gi qarori bilan tomorqa xizmatlariga yangi vazi-
falar belgilandi. Qaror bilan viloyatimizning Urgut, Oqdaryo, 
Paxtachi, Bulung‘ur va Jomboy tumanlarida tomorqa xizmati 
klasterlari tashkil etilib, kengash qoshidagi jamg‘arma hiso-
bidan imtiyozli kreditlar ajratildi. 

Birgina “Jomboy ko‘chatchilik tomorqa xizmati” to-
morqachilik klasterida tomorqachilar uchun bepul asosda 
bog‘dorchilik, issiqxona, quyon, parranda, qo‘ychilik, chor-
vachilik, sovutkichli kameralar tashkil etish kabi 12 turdagi 
xizmatlar ko‘rsatilmoqda. Shuningdek, ko‘chat, urug‘lik, mi-
neral o‘g‘it, mini traktorlar yetkazib berish, tomorqachilarni 
o‘qitish yo‘lga qo‘yilgan. 

- Bu yerda yuqorida sanalganlardan tashqari yem tayyor-
lash, saqlash, bir yilda tomorqadan 3-4 marta daromadli 
hosil olish, sug‘orish uskunalarini o‘rnatish, umuman ol-
ganda tomorqani ermakdan daromadli tarmoqqa aylan tirish 
bo‘yicha ko‘rsatmalar beriladi, - deydi viloyat fermer, deh-
qon xo‘jaliklari va tomorqa yer egalari kengashi raisi o‘rin-
bosari Zokir Mamadaliyev. – Markazda xotin-qizlar, yoshlar, 
fermerlar, dehqon xo‘jaliklari vakillari reja asosida har bir 
tumandan kelib bir oy davomida o‘qiydi. Ehtiyojga ko‘ra 
urug‘lik, mineral o‘g‘it, ko‘chat yetkazib beriladi va yetishtiril-
gan hosilni tomorqa xizmati klasteri bozor narxida xarid 
qiladi. Markazning yana bir afzalligi mini traktor, mini kulti-
vator kabi uskunalar o‘z narxida shartnoma asosida beriladi. 
Darslar faqat nazariya bilan cheklanib qolmasdan namuna 
sifatida chorva hayvonlari boqish uchun mo‘ljallangan max-
sus joylar, issiqxona, bog‘, sovutkichli omborxonalar tashkil 
etish bo‘yicha amaliy mashg‘ulotlar ham o‘tiladi. Bu yerda 

kengash qoshidagi jamg‘arma mablag‘lari hisobiga Xitoydan 
mini traktor va boshqa uskunalar keltirilib, shartnoma asosi-
da o‘z narxida tomorqachilarga berilmoqda. 

Quyonchilik parhez go‘sht va terisi eng xaridorgir mahsulot 
hisoblanadi. Quyon 60 kunda voyaga yetadi va o‘rtacha 10 
kilogramdan ortiq go‘sht beradi. Hisob-kitoblarga ko‘ra, bitta 
quyon boqish uchun o‘rtacha 130 ming so‘m mablag‘ sarflana-
di. Agar bitta quyondan o‘rtacha 5-6 kilogram go‘sht olinganda 
ham 300 ming so‘m va terisi qoladi. Har bir xonadonda quyon 
boqish uchun yetarli kattalikdagi bitta bo‘sh xona topiladi. Yoki 
10-12 hajmdagi maydonga 80 tonna sig‘imga ega sovutkichli 
omborxona qurish mumkin. Ehtiyoj va sharoitdan kelib chiqib, 
sovutkichli omborxonani 5-10 tonnalik qilsa ham bo‘ladi. 
Buning uchun quyosh panellari bilan birgalikda o‘rtacha 55-60 
million so‘m mablag‘ talab etiladi. Mablag‘ga ehtiyoj bo‘lsa, 
kengash qoshidagi jamg‘arma tomonidan 3 yil imtiyozli davr 
bilan 7 yilga past foizda kreditlar ajratiladi.

Keyingi obyekt hech qanday issiqlik tizimisiz isitiladigan 
issiqxona bo‘ldi. Bu issiqxona quyosh nuri tushishi va is-
siqlikni saqlashga mo‘ljallab uchburchak shaklda qurilgan. 
Ko‘katlar, piyoz, sarimsoqpiyoz, rediska va kartoshka ekil-
gan. 10 sotix maydonda dekabrda ekilgan kartoshka mart 
oyida bozorlarga chiqariladi. Ikki metr chuqurlikdagi yana bir 
issiqxonada limon parvarishlash bilan birgalikda ko‘kat va 
ko‘chatlar tayyorlanyapti.

Bu usulda mahsulot yetishtirish uchun har bir tomorqada 
imkoniyat bor. Buning uchun yerdan to‘g‘ri foydalanish, uni 
oila daromadiga aylantirish, ekin turini to‘g‘ri tanlab, mehnat 
qilishning o‘zi yetarli bo‘ladi.

O‘ktam XUDOYBERDIYEV,
“Zarafshon” muxbiri.

Statistik ma’lumotlarga ko‘ra, har yili mam-
lakatimiz aholisi o‘rtacha 750 ming kishiga 
ko‘payib, taxminan shuncha yoshlarimiz mehnat 
bozoriga kirib kelmoqda. Xo‘sh, ularning barchasi 
munosib ish o‘rni bilan ta’minlanyaptimi? Afsuski, 
bunday emas.

Fikrimni raqamlar bilan asoslasam, misol uchun 2022-yilda 
yurtimizda rasman daromad solig‘i to‘lovchilarining soni 5,5 
million kishidan iborat bo‘lgan. Bu respublika iqtisodiy faol 
aholisining uchdan bir qismi, xolos. To‘g‘ri, qolganlar ham 
butunlay ishsiz emas. Ayni kunda fuqarolarimizning teng yarmi 
qishloq joylarda yashaydi, ularning ixtiyorida 4 million gektar-
dan ziyod sug‘oriladigan ekin maydonlari mavjud. Ammo bu 
bilan sanoat rivojlanmaydi. Bizga ishlab chiqaruvchilar, iqtisod-
chilar, malakali mutaxassislar kerak.

E’tibor bering, har yili YaIM hajmi ko‘pi bilan 6 foizga,  aholi 
jon boshiga 4 foizga, absolyut raqamlarda esa 3,5-4 milliard 
AQSh dollariga oshyapti. Tovar mahsulotlari ishlab chiqarish-
ning shakllangan darajasida tannarxning 80 foizini xomashyo, 
energiya xarajatlari va amortizatsiya tashkil etadi. Qolgan 20 
foizning tarkibida faqat 700-800 million AQSh dollarilik ish 
haqi mavjud. Bu esa mehnat bozoriga kirib kelayotganlarning 
barchasini munosib oylik maosh bilan taminlash imkoniyatini 
bermaydi. Xarajat daromaddan ko‘p bo‘lsa, yangi ish o‘rinlari 
ham egasiz qoladi. Demak, tovarlar ishlab chiqarish va xizmat-
lar ko‘rsatishda shakllangan xarajatlar tarkibida ish haqining 
ulushi oshirilmas ekan, ishsizlik darajasini pasaytirishga qaratil-
gan sa’y-harakatlar kerakli natijani bermaydi.

Mamlakatimizga bundan keyin iqtisodiy faoliyat samarador-
ligini oshirish imkonini beradigan chora-tadbirlar zarur.  Buning 
uchun esa birinchi navbatda ishlab chiqarishni oshirish va un-
dagi xomashyo va energiya sarfini qisqartirish kerak. 

Ilhom VAFOYEV, 
iqtisodchi.

BINONI ISITISH
maktab direktorining “boshog‘rig‘i” bo‘lmasligi lozim 

Qanchalik g‘alati bo‘lmasin, maktab yoki boshqa ijtimoiy soha tashkiloti ning 
qishda yaxshi isitilmasligi uchun ko‘pincha shu muassasa rahbari javob berdi. 
Agar muassasa ko‘mirga moslashgan bo‘lsa hatto ko‘mir ombori ning holati 
uchun ham direktorlar shu kungacha javob berib kelmoqda.

Bir yilda 18 mingdan 
ortiq qoidabuzarlik

Ish haqini oshirmasdan, 
ishsizlikni yo‘qotib bo‘lmaydi

O‘tgan yili qurilish va uy-joy kommunal xo‘jaligi sohasida 
nazorat qilish inspeksiyasi tomonidan viloyatdagi 1071 ta 
obyekt ro‘y xatga olingan va ushbu obyektlarda 8110 marotaba 
monitoring o‘tkazilgan. O‘rganishlarda 18401 ta qoidabuzarlik 
aniqlangan. 

Viloyat qurilish va uy-joy kommu-
nal boshqarmasi hamda qurilish va 
uy-joy kommunal xo‘jaligi sohasida 
nazorat qilish inspeksiyasi tomonidan 
o‘tkazilgan 2023-yil sarhisobi va joriy 
yilgi rejalarga bag‘ishlangan matbuot 
anjumanida sohada bajarilgan ishlarga 
to‘xtalindi.

Mas’ullarning bildirishicha, aniqlan-
gan kamchmliklar vaqtida bartaraf 
etilmaganligi bois korxonalarning 
mansabdor shaxslariga nisbatan 356 
ta ma’muriy jarima qo‘llanilgan.      

- Shaharsozlik normalari va qoida-
lari talablari qo‘pol ravishda buzilgan, 
ya’ni, demontaj qilish bo‘yicha 42 
(shundan 6 tasida qavatlar o‘zgartiril-
ishi, 2 tasida konstruksiyalar buzilishi, 
2 tasida sifatsiz qurilish ishlari va 32 
ta boshqa) holat  materilallari sudga 
yuborildi, - deydi viloyat qurilish va 
uy-joy kommunal xo‘jaligi sohasida 
hududiy nazorat qilish inspeksiyasi 

boshlig‘i o‘rinbosari Odil Rahimov. – 
Shuningdek, 730 holatda ma’muriy 
jarimalar qo‘llanildi. Noqonuniy qurilish 
obyektlarini bartaraf etish bo‘yicha 690 
ta monitoring o‘tkazildi. O‘rganishlarda  
508 ta noqonuniy qurilish obyektlari 
aniqlandi va 312 ta ma’muriy jarima 
qo‘llanildi. Hozirda 4 ta yakka tartib-
dagi turarjoy toifasidagi qurilmalarga 
kadastr hujjatlari rasmiylashtirilgan. 
210 tasining shaharsozlik hujjatlari ras-
miylashtirilib, inspeksiyadan ro‘yxatdan 
o‘tkazilishiga erishildi. 

Shuningdek, ushbu obyektlar 
bo‘yicha 359 ta ogohlantirish xati, 
365 ta qurilishni to‘xtatish, mahalliy 
hokimliklarga 11 ta hamda prokuratura 
organlariga 61 ta xatlar yuborildi. 

O‘.XUDOYBERDIYEV.

Tomorqa ishi ermak emas
Viloyatimizdagi 631,4 ming aholiga 69,6 ming gektar tomorqa yer maydonlari biriktirilgan. 
2023-yilda viloyat  fermer, dehqon xo‘jaliklari va tomorqa yer egalari kengashining tavsiya va 
ko‘magida yer maydonlarida almashlab ekish orqali  121,9 ming gektar, shundan 57,7 ming 
gektar bahorgi, 34,8 ming gektarda takroriy hamda 29,4 ming gektarda to‘qsonbosti usulida 
ekinlar ekildi. Raqamlarni 2022-yil bilan solishtirganda 10 foiz o‘sishga erishilganini ko‘rish 
mumkin. Natijada yil yakuni bilan aholi tomorqalarida 2 million 263 ming tonna  mahsulot ye-
tishtirildi. Shuningdek, viloyat bo‘yicha 75,6 ming aholi tomorqalarida plyonka ostida to‘qson-
bosti va ertagi ekinlar yetishtirilishi yo‘lga qo‘yildi. Yil davomida uch marta hosil olishga imkon 
beradigan 12,4 mingta ixcham issiqxona tashkil etildi. 

Viloyat statistika boshqarmasi ma’lumotiga 
ko‘ra, 2024-yilning yanvar oyi davomida viloyat 
eksportidagi TOP 10 tuman va shaharlar:
- Samarqand shahri – 13,6 million AQSh dollari.
- Kattaqo‘rg‘on shahri – 5,6 million AQSh dollari.
- Jomboy tumani – 4,1 million AQSh dollari.
- Urgut tumani – 4,0 million AQSh dollari.
- Samarqand tumani – 3,8 million AQSh dollari.
- Oqdaryo tumani – 1,9 million AQSh dollari.
- Past Darg‘om tumani – 1,3 million AQSh dollari.
- Tоyloq tumani – 1,2 million AQSh dollari.
- Bulungʻur tumani – 1,2 million AQSh dollari.
- Narpay tumani – 0,9 million AQSh dollari.



3Shaxs va jamiyat
2024-yil 20-fevral, 

seshanba

Bu gap ayrimlarning qulog‘iga 
o‘zgacha chalinishi mumkin yoki 
kimlardir buni istehzo bilan o‘qir. 
Lekin gap suratdagi kishi - Yunus 
Muxtorov haqida borar ekan, uni 
yaxshi bilganlar bu fikrga qo‘shil-
ishi tabiiy. Sababi Yunus aka 
qishloq xo‘jaligi xodimi, bir umr 
shu sohada mehnat qilgan, umri 
dala-dashtda kechgan bo‘lsa ham 
hayotini gazeta-jurnalsiz, kitobsiz 
tasavvur qilolmaydi. Ijodkorlar, 
ziyolilar davrasini yaxshi ko‘radi. 
Fursat topdi deguncha ana shun-
day qadr donlari, do‘stlari bilan 
suhbatlashadi, ularni yo‘qlaydi.

Yunus akani rais, deganimiz boisi 
o‘tgan asr to‘qsoninchi yillarida Samar-
qand tumanidagi “Sohibkor” va “Baraka” 
xo‘jaliklarini boshqarib, shu hududlarni 
obod qilish, aholi turmush darajasini 
oshirishga katta hissa qo‘shdi. Ko‘p 
bunyodkorlik ishlarini amalga oshirdi. 
Hozir xo‘jaliklar tugatilib ketgan bo‘lsa-
da, o‘sha paytda qurilgan bino-inshootlar 
elga xizmat qilyapti. Muhimi, odamlarga 
qilingan yaxshilik, ezgu ishlar unutil-
gan emas. Yunus aka shu mahallalarga 
to‘y-ma’rakalarga borib qolsa, haliyam 
“rais bobo” deb e’zozlashadi.

Bulardan tashqari, Samarqand tumani 
va viloyat hokimliklari tizimida, veterinari-
ya sohasida, suv xo‘jaligida bir necha 
yil samarali ishladi. Mehnati, halolligi va 
bag‘rikengligi bilan obro‘-e’tibor qozondi.

Biz uchun qadrlisi, hozir ham gazeta-
larimizni o‘qib, fikr bildirib turadi, yangi 
kitoblar so‘raydi. 

Shu gazetaparvar, kitobsevar akamiz 
bugun 77 yoshga to‘ldi. U kishini qutlug‘ 
yosh bilan tabriklab, mustahkam sog‘lik 
tilaymiz.

O‘tgan yil mamlakatimiz Open 
Data Inventory (ODIN) ochiq 
ma’lumotlar reytingida 195 
mamlakat orasida 70 ball bi-
lan 30-o‘ringa ko‘tarildi ham-
da Markaziy Osiyoda birinchi 
o‘rinni saqlab qoldi. ODIN  
rasmiy statistika kamchiliklari-
ni aniqlash, ochiq ma’lumotlar 
siyosatini ilgari surish, milliy 
statistika organlari bilan ma’lu-
motlardan foydalanuvchilar 
o‘rtasida muloqotni yaxshilash 
va ochiqlikni baholash vazifasi-
ni bajardi. 

BMT statistika bo‘limining rasmiy 
veb-sahifasida Barqaror rivojlanish 
maqsadlari bo‘yicha ilg‘or tajribaga ega 
87 davlat qatoridan O‘zbekiston ham 

joy oldi. BMT saytida mamalakatimizda 
Barqaror rivojlanish maqsadlariga er-
ishishni kuzatib borish va jamoatchilik ni 
xabardor qilish borasida amalga os-
hirilayotgan ishlar to‘g‘risida ma’lumot 
e’lon qilindi. Shu bilan birga O‘zbekiston 
ilk bor BMTning Xalqaro taqqoslash 
dasturida rasman ishtirok etmoqda. 

Viloyat statistika boshqarmasiga 
uyushtirilgan press-turda jurnalistlar-
ga ushbu tizimdagi yangiliklar, muhim 
jarayonlar, axborotni to‘plash, saqlash, 
statistika borasida mamlakatning xalqa-
ro maydonda erishgan natijalari to‘g‘risi-
da ma’lumot berildi. 

- Sohadagi yutuqlardan yana biri 
2023-yil 5-dekabrda Londondagi ochiq 

ma’lumotlar instituti (ODI) baholash 
tizimi bo‘yicha O‘zbekiston Respublika-
sining ochiq ma’lumotlar portali data.
egov.uz  “Gold level” oltin darajadagi 
sertifikatiga ega bo‘ldi, - deydi bosh-
qarma boshlig‘i o‘rinbosari Muzrob 
Salimov. - Ushbu sertifikatni dunyoda-
gi 155 mingdan ortiq sayt va portallar 
qo‘lga kiritgan, biroq jahondagi 3 ta 
sayt eng yuqori bo‘lgan “Platinum level” 
darajadagi sertifikatga ega. Ulardan 
biri O‘zbekiston Respublikasi Preziden-
ti huzuridagi Statistika agentligining 
rasmiy sayti stat.uz. bo‘ldi. Shuning-
dek, dunyoda jami 9 ta sayt va portal 
“Gold level” oltin darajadagi sertifikat 
olishga muyassar bo‘lgan va ular qa-

toriga O‘zbekiston Respublikasining 
Ochiq ma’lumotlar portali data.egov.uz 
ham qo‘shildi. Shuningdek, 2023-yildan 
O‘zbekistonda “MHT – 2008” xalqaro 
standarti talablari asosida yalpi ichki 
mahsulot (YIM) hisob-kitoblarini dav-
lat moliya statistikasi va to‘lov balansi 
ma’lumotlariga muvofiq amalga oshi-
rish va Statistika agentligining rasmiy 
veb-saytida e’lon qilib borish yo‘lga 
qo‘yildi. YIMni diskret choraklar asosi-
da hisoblash tajribasini joriy etish orqali 
choraklik milliy hisoblar takomillashtirildi.

Statistik ko‘rsatkichlar hisob-kitobla-
riga xalqaro tasniflagichlar joriy etildi. 

Boshqarma ma’lumotlariga ko‘ra, 
Open Data Watch tashkilotining “Gen-
der Data Compass” reytingida 2023-yil 
yakuniga ko‘ra, O‘zbekiston 37 ball 
to‘plagan holda 185 mamlakat orasida 
56-o‘rinni egallagan. 

O‘.XUDOYBERDIYEV.

(Davomi. Boshlanishi 1-sahifada).

– Prezidentimiz tomonidan 
pillani Vetnam va Xitoy tajribasi 
asosida sanoat usulida yetish-
tirishni yo‘lga qo‘yish, o‘rma 
tutzorlar yaratish, urug‘chilik 
bo‘yicha vazifalar oldimizga 
qo‘yildi, – deydi Ipakchilik il miy-
tadqiqot instituti direktori Shuhrat 
Abdulazizov. – Bu masalani 
o‘rganish maqsadida biz ushbu 
davlatlarda bo‘lib, ularning tajrib-
asini o‘rganib qaytdik. Vetnamda 
pilla yetishtirish ulardagi har bir 
kommunada (mahallada) tashkil 
etilgan bo‘lib, shu yerning o‘zida 
uni boqish, tola shakliga keltir-
ishdan tortib, tayyor mahsulotga 
aylantirishgacha bo‘lgan jaray-
on kichik sexlar orqali amalga 
oshiriladi. Aholi yiliga to‘rt marta 
pilla boqib, nafaqat shu ishdan, 
balki sayyohlarni jalb etish orqali 
ham daromad topishadi.  

Aytish kerakki, yurtimizning 
tog‘li hududlarida tutzorlarni 
ko‘paytirib, o‘sha hududlarda pil-
lani bir yilda  2-3 marta boqishni 
yo‘lga qo‘yish mumkin. Shuning-
dek, pilla boqishni bir yilda bir 
necha marta tashkil etish uchun 
institutimiz olimlari tomonidan 
mamlakatimiz iqlimiga mos, 
xususan, issiqqa chidamli, kam 
ozuqa bilan sifatli tola beradigan 
pilla urug‘lari navlari yaratilmoq-
da. Agar joylarda bunga sharoit 
bo‘lsa, uni amaliyotga tatbiq 
etishga tayyormiz. 

Seminarda sohada yaqin yil-
larda kutilayotgan o‘zgarishlarga 

ham to‘xtalib o‘tildi. Xususan, 
ipak qurti boquvchilar moddiy 
manfaatdorligini oshirish uchun 
ikki bosqichda bozor tamoyil-
lariga o‘tiladi.  Bu yil birinchi 
bosqichda pilla narxi 25 foizga 
oshiriladi. Aholiga pilla yetishti-
rish uchun subsidiya beriladi va 
pilla yetishtiruvchilar daromad 
solig‘idan ozod qilinadi. 

- 40 yildan beri pilla boqa-
man, - deydi Urgut tumanidagi 
“Yangiariq agrofirmasi” rahbari 
Barno Mamadaliyeva. – Hududi-
mizdagi 270 xonadon pilla boqish 
bilan shug‘ullanadi. Avvallari pilla 
boqishga rozi bo‘ladigan oilalar-
ni qiynalib topardik. Ammo eng 
qiyin pallalarda ham pilla top-
shirish rejasini bajarganmiz. Ikki 
yildan beri sohaga qaratilayotgan 
e’tibor tufayli oilalar o‘zlari quti 
bering, deb kelishyapti. To‘lov 
yaxshilanyapti, bu yildan yanayam 
ijobiy o‘zgarishlar borligi bizni 
quvontiradi. Faqat bu masalada 
bir taklifim bor, pilla boqayotgan 
xonadonlar o‘zlari yashab turgan, 
havo harorati mo’tadil, ya’ni eng 
yaxshi xonalarida pilla boqishadi. 
Pilla juda injiq, unga o‘z vaqtida 
qarov, harorat yetarli bo‘lma-
sa darrov nobud bo‘ladi. O‘sha 
xonadonlar pilla boqqandan keyin 
uylari ta’mirga muhtoj bo‘lib qola-
di. Shu xonadonlarga ijara haqqi 
ham to‘lab berilishi kerak, deb 
o‘ylayman.

Seminar davomida ishtirokchi-
lar o‘zlarini qiziqtirgan savol va 
taklif, mulohazalarini bildirdi. 

Gulruh MO‘MINOVA.

Viloyat prokuratura-
si tashabbusi bilan 
38-manzil-koloniyasida 
mahkumlarni ijtimoiy re-
abilitatsiya qilish, muro-
jaatlarini o‘rganish maq-
sadida tadbir o‘tkazildi.

Unda mutasaddi davlat 
idoralari mutaxassislari ishtirok 
etib, jazoni ijro etayotganlar-
ga tegishli davlat xizmatlarini 
ko‘rsatishdi. Zarurat bo‘yicha 
huquqiy, tibbiy va psixologik yor-
dam ham berildi.

— Manzil-koloniyalaridagi 
fuqarolar o‘z xatolaridan tegishli 
xulosani chiqargan, - deydi viloyat 
prokuraturasi bo‘lim boshlig‘i 
M.Hamroyeva. – Bizning vazifamiz 
ularni jamiyatga sog‘lom va ijtimoiy 
faol inson sifatida qaytarish. Ayni 
maqsadda bir hafta davomida 

mahkumlarning murojaatlari, taklif 
va xohish-istaklarini o‘rgandik. 
Tadbirga turli soha mutaxassislari 
mazkur talabdan kelib chiqib taklif 
qilingan.

Aytish joizki, muassasada jazo 
muddatini o‘tayotgan fuqarolarga 
kasb-hunar o‘rgatish maqsadida 
chilangarlik, tikuvchilik, durad-
gorlik va boshqa hunarmand-
chilik ustaxonalari tashkil etilgan. 
Mahkumlar ularda kasb va hunar 
sir-asrorlarini o‘rganish barobari-
da mehnatiga yarasha haq oladi. 
Tadbirda tegishli o‘quv kurslarini 
muvaffaqiyatli tamomlagan 15 
nafar mahkumga “Hunarmand” 

uyushmasi viloyat boshqarmasi-
ning sertifikatlari topshirildi.

— Men qo‘lda to‘qiladigan 
o‘rindiq va stollarni yasayman, 
- deydi J.Isayev. – Bir dona 
yasalgan o‘rindiq uchun 50 ming 
so‘m, stol uchun esa 150 ming 
so‘m haq olamiz. Koloniyada-
gi boshqa ustaxonalarda ham 
ishlab, ko‘nikma hosil qilyapmiz. 
Ozodlikka chiqqanimizda qo‘lim-
izda bir nechta hunarimiz bo‘ladi, 
halol mehnat qilamiz.

Tadbir doirasida jinoyat ishlari 
bo‘yicha Samarqand shahar sudi 
sudyasi M.Ro‘ziyev ishtirokida 
sayyor sud bo‘lib o‘tdi. Unda 

o‘tgan vaqtda namunali xulqi bi-
lan ajralib turgan va tuzalish yo‘li-
ga kirgan bir qator mahkumlarga 
tayinlangan hukmlar yengiliga 
almashtirildi. Kimlardir esa jazo-
ning qolgan qismini uyida, yaqin-
lari bag‘rida o‘taydigan bo‘ldi.

— Manzil-koloniyasiga o‘tka-
zilganimga bir oy bo‘ldi, - deydi 
S.Normurodov. – Bu yerning 
sharoitlari yaxshi. Oshxona, 
yotoqxonalarimiz qulay va shi-
nam. Mening bo‘sh vaqtim 
asosan kutubxonada o‘tadi. Kitob 
mutolaa qilaman, she’r va hikoy-
alar yozaman. Oila a’zolarim ham 
bu qulayliklardan juda mamnun.

Muassasa kutubxonasida 2 
mingga yaqin kitob jamlangan. 
Jarayonda mahkumlar o‘rtasida 
kitobxonlik tanlovi ham o‘tkazildi. 
Mehmonlar hamda mezbonlar 
ishtirokidagi mushoira tadbirga 
ko‘tarinkilik bag‘ishladi.

"Hududiy elektr tarmoqlari” AJ Samar qand 
filiali tomonidan Qo‘shrabot tumani elektr 
ta’minoti korxonasiga tashkil etilgan press-tur 
davomida tuman markazida svetoforlar ish-
lamayotganiga, savdo do‘konlari va maishiy 
hamda turarjoylar elektr ta’minotidagi uzilish-
larga guvoh bo‘ldik. 

- Bugun reja asosida yuqori havo elektr 
tizimlarida ta’mirlash ishlari olib borilishi sababli 
5-6 soat mobaynida tumandagi 18 mahalla, 40 
dan ziyod ijtimoiy soha obyektida elektr ta’mi-
noti bo‘lmaydi,- deydi tuman elektr ta’minoti 
korxonasi boshlig‘i Sherali Ikromov. – Tuman 
hududi katta, qishloqlar tarqoq, ulardagi xo-
nadonlar ham bir biridan yuzlab metr uzoqda 
joylashgan. Shu sabab qattiq shamol ko‘tarilsa, 
albatta qa yerdadir, simlar uzilib, muammolar 
paydo bo‘ladi. Hozirda 5 ta tezkor va navbatchi 
brigadalar tog‘ va qir hududlarda yurib, mavjud 
kamchiliklarni aniqlab, bartaraf etishmoqda. 

Tumanning 93 ming nafar aholisi 10000 kVA 
quvvatga ega “Pichot”, “Zarmitan”, “Zarband”, 
“Qo‘shrabot” hamda “Jo‘sh” kabi nimstansiyalar 
yordamida elektr energiyasi bilan ta’minlanadi. 
29568 iste’molchining 1414 tasi yuridik iste’mol-
chilarni tashkil etadi. Biroq 5 mingta iste’molchi 

onlayn tizimga ulanmagan.
 - O‘tgan yili “Jo‘sh” nimstansiyasidagi 

quvvati 4000 kVAli transformator punkti 10000 
kVA transformatorga almashtirildi, - deydi 
korxona bosh muhandisi Nodir Nurmatov. – 
Shuningdek, 273 dona temir-beton ustun, 
21 ta transformator yangilandi, 11,3 kilometr 
tarmoq tortildi. Qolgan mahallalarda 60 ta 
temir-beton ustun, 2 ta transformator punkti 
o‘rnatilib, 3,1 kilometr uzunlikda yopiq tipdagi 
SIP kabellari tortildi. Qo‘shtamg‘ali mahallasi-
da 4 ta transformator, 261 ta beton tayanch 
o‘rnatilib, 11 kilometr tarmoq tortilgach, 
qariyb 5 ming nafardan ziyod aholining elektr 
ta’minoti yaxshilandi.  Ayni vaqtda o‘tgan yili 
tugatilmay qolgan 9 ta mahallaga 280 dona 
beton ustun o‘rnatish va 26,6 kilometr yopiq 
kabel tortish ishlari olib borilmoqda. Ayrim 
qishloqlar markazdan ancha olisligi, uylar 
notekis joylashganligi temir-beton ustunlarni 
olib borish, qo‘lbola ustunlar va elektr simlarni 
almashtirish ishlari ko‘p xarajat talab qilyapti. 

Joriy yilda 123 dona transformator punktlari 
va 380 kilometr havo elektr uzatish tarmog‘ini 
mukammal ta’mirlash rejalashtirilgan. 

Dilmurod TO‘XTAYEV.

2023-yildan statistikaga yangicha 
yondashuvlar joriy etilgan

Pillachi ayollarga qanday 
imtiyozlar beriladi?

Qo‘shrabotda elektr ta’minoti 
qachon me’yorga tushadi?

Ma’rifatli rais

- Press-tur ishtirokchilari Qo‘shrabotga borganlarida tumanda “elektr“ yo‘q ekan.
- “Sal shamol ko‘tarilsa, albatta, elektrga ta’sir qiladi...
- Qishloqlarda uylar tarqoq joylashganligi sababli ustunlarni almashtirish katta mab-
lag‘ talab qilmoqda.

Mahkumlar hunar 
o‘rganadi

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

DA’VOLAR BO‘LSA...
Samarqand shahrida xususiy amaliyot bilan 

shug‘ullanuvchi notarius Norqulov Kamoljon 
Toshboltayevich notarial idorasida marhum Toli-
bov Kobiljonga (2023-yil 27-aprelda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Norqu-
lov Kamoljon Toshboltayevich notarial idorasiga 
murojaat etishlarini so‘raymiz.

Manzil: Samarqand shahri Rudakiy 
ko‘chasi, 126-uy, 4-xona.

* * *
Samarqand shahrida xususiy amaliyot bi-

lan shug‘ullanuvchi notarius Isoqulova Nigora 
Turdiqulovna notarial idorasida marhum Xamra-
kulov Mamatkulga (2011-yil 26-fevralda vafot et-
gan) tegishli mol-mulk uchun meros ishi ochilm-
oqda. Shu munosabat bilan merosxo‘rlarning 
Isoqulova Nigora Turdiqulovna notarial idorasiga 
murojaat etishlarini so‘raymiz.

Manzil: Samarqand shahri Abu Rayhon 
Beruniy ko‘chasi, 12-uy.

* * *
Samarqand shahrida xususiy amaliyot bilan 

shug‘ullanuvchi notarius Aliyeva Lola Zoirovna 
notarial idorasida marhum Nasretdinov Ikrom 
Turdiyevichga (2021-yil 2-fevralda vafot etgan) 
tegishli mol-mulk uchun meros ishi ochilmoqda. 

Shu munosabat bilan merosxo‘rlarning Aliyeva 
Lola Zoirovna notarial idorasiga murojaat etish-
larini so‘raymiz.

Manzil: Samarqand shahri Mirzo Ulug‘bek 
ko‘chasi, 80-uy.

* * *
Samarqand shahrida xususiy amaliyot bi-

lan shug‘ullanuvchi notarius Ismoilova Shahlo 
Bahrilloyevna notarial idorasida marhum Telesh 
Vitaliy Aleksandrovichga (2021-yil 25-yanvarda 
vafot etgan) tegishli mol-mulk uchun meros 
ishi ochilmoqda. Shu munosabat bilan mer-
osxo‘rlarning Ismoilova Shahlo Bahrilloyevna 
notarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *
Samarqand shahrida xususiy amaliyot bi-

lan shug‘ullanuvchi notarius Ismoilova Shahlo 
Bahrilloyevna notarial idorasida marhum Te-
lesh Oksana Stepanovnaga (2017-yil 25-sen-
tabrda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning Ismoilova Shahlo Bahrilloyevna 
notarial idorasiga murojaat etishlarini so‘raymiz.

Manzil: Samarqand shahri Abdurahmon 
Jomiy ko‘chasi, 17-uy.

* * *

Toyloq tumanida xususiy amaliyot bilan 
shug‘ullanuvchi notarius Valixodjayev Farzod 
Botirovich notarial idorasida marhum Xolboboyev 
Komoliddin Umariyevichga (2023-yil 8-iyunda 
vafot etgan) tegishli mol-mulk uchun meros 
ishi ochilmoqda. Shu munosabat bilan mer-
osxo‘rlarning Valixodjayev Farzod Botirovich 
notarial idorasiga murojaat etishlarini so‘raymiz.

Manzil: Toyloq tumani Toyloq shaharcha-
si.

* * *
Samarqand shahrida xususiy amaliyot bilan 

shug‘ullanuvchi notarius G‘afforov Ulug‘bek Ra-
himjonovich notarial idorasida marhum Jo‘raqu-
lova Zulayho Rajabaliyevnaga (2023-yil 1-av-
gustda vafot etgan) tegishli mol-mulk uchun 
meros ishi ochilmoqda. Shu munosabat bilan 
merosxo‘rlarning G‘afforov Ulug‘bek Rahim-
jonovich notarial idorasiga murojaat etishlarini 
so‘raymiz.

Manzil: Samarqand shahri Bog‘dod 
ko‘chasi, 4-uy, 2-xona.

* * *
Payariq tumanida xususiy amaliyot bilan 

shug‘ullanuvchi notarius Muhammadiyev Far-
hod Jo‘raqulovich notarial idorasida marhum 
Mustofoyeva Abtabga (2022-yil 10-iyunda va-
fot etgan) tegishli mol-mulk uchun meros ishi  

ochilgan. Shu munosabat bilan merosxo‘rlarning 
Muhammadiyev Farhod Jo‘raqulovich notarial 
idorasiga murojaat etishlarini so‘raymiz.

Manzil: Payariq tumani Chelak shaharcha-
si, Istiqlol ko‘chasi, 73-uy.

* * *
Payariq tumanida xususiy amaliyot bilan 

shug‘ullanuvchi notarius Ortiqboyev Aziz Azama-
tovich notarial idorasida marhum Isakova Klaraga 
(2023-yil 14-mayda vafot etgan) tegishli mol-
mulk uchun meros ishi  ochilgan. Shu munosabat 
bilan merosxo‘rlarning Ortiqboyev Aziz Azam-
atovich notarial idorasiga murojaat etishlarini 
so‘raymiz.

Manzil: Payariq tumani Chelak shaharcha-
si, Istiqlol ko‘chasi, 73-uy.

* * *
Samarqand shahrida xususiy amaliyot bilan 

shug‘ullanuvchi notarius Aliyeva Lola Zoirovna 
notarial idorasida marhum Minyazov Ravil Na-
zimovichga (2020-yil 24-mayda vafot etgan) 
tegishli mol-mulk uchun meros ishi ochilmoqda. 
Shu munosabat bilan merosxo‘rlarning Aliyeva 
Lola Zoirovna notarial idorasiga murojaat etish-
larini so‘raymiz.

Manzil: Samarqand shahri Mirzo Ulug‘bek 
ko‘chasi, 80-uy.

* * *

BEKOR QILINADI
Sotuvchi Djafarov Bagir Akbaralievich so-

tib oluvchi “Muso Xonkeldi” MCHJ rahbari 
I.Xonkeldievlar o‘rtasida Samarqand shahri 
“Hazora” MFY, Spitamen shohko‘chasi 482-
“A” uyda joylashgan savdo majmuasi binosin-
ing qurilish tagidagi maydoni 499,50 foydali 
maydoni 460,55 m.kv.ni tashkil etgan qismi 
uchun “Best realtor” MCHJ Samarqand min-
taqaviy filialida 2023-yil 4-oktabrda to‘g‘ri-
dan-to‘g‘ri muzokaralar o‘tkazish yo‘li bilan 
o‘tkazilgan elektron savdosining 161-sonli 
kelishuv bayonnomasi asosida tuzilgan ko‘ch-
mas mulkning oldi-sotdi shartnomasining so-
tib oluvchidagi nusxasi yo‘qolganligi sababli 
bekor qilinadi.

* * *
Jomboy tumanidagi Sattarov Maksud Mamat-

kosimovich yakka tartibdagi tadbirkorining 
(JSHIR: 30909883900030) dumaloq muhri va 
burchak tamg‘asi yo‘qolganligi sababli bekor 
qilinadi.

* * *
Urgut tumanidagi “SMART IT SYSTEM” 

mas’uliyati cheklangan jamiyatining (STIR: 
310502120) dumaloq muhri va burchak 
tamg‘as i  yo‘qo lgan l ig i  sababl i  bekor 
qilinadi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

T.SIDDIQOV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 663 nusxada chop etildi. Buyurtma 96. Hajmi 2 bosma taboq, bichimi A-2

4 Inson o‘zing...
2024-yil 20-fevral, 
seshanba

Ma’naviyat saboqlari

20-FEVRAL
Norqul MAMANOV – 1947-yilda Toyloq 

tumanida tug‘ilgan. O‘zbekiston Respublikasi xalq 
o‘qituvchisi.

22-FEVRAL
Azim SUYUN – (1948-2020) Payariq tumani 

Nakurt qishlog‘ida tug‘ilgan. O‘zbekistonda xizmat 
ko‘rsatgan madaniyat xodimi.

SHU OYDA TAVALLUD TOPGANLAR

To‘g‘risi, mazkur mashg‘ulotlarni na-
faqat o‘quvchilar, balki biz, o‘qituvchilar 
ham qiziqish bilan kuzatdik, jarayonda 
ishtirok etdik, o‘rgandik va o‘rgatdik. 
Koreyalik professor Kim Dong Xuin 
boshchiligida mutaxassislarning o‘quv-
chilar bilan ishlash jarayoni e’tibori mizni 
tortdi. 

- Universitetimiz prezidenti taklifi 
bilan ko‘ngilli volontyorlar  faoliyatini 
boshlaganimizga bir necha yil bo‘ldi, 
- deydi Koreyaning Xalqaro hamkorlik 
markazi direktori, professor Kim Dong 
Xuin. - Har yili rivojlanayotgan davlat-
larga borib, o‘z yo‘nalishimiz bo‘yicha 
mashg‘ulotlar o‘tamiz, ta’lim muassa-
salariga asosan o‘quv jihozlari ko‘ri-
nishida moliyaviy ko‘mak ko‘rsatamiz. 
Markazimiz shu vaqtgacha 15 marta 
volontyorlik ishlari bo‘yicha boshqa dav-
latlarga chiqqan. O‘zbekistonga uchin-
chi marta kelishimiz. 

Loyihamiz asosan ikki turga bo‘lina-
di: 80 foizi ta’lim dasturi bo‘lsa, 20 foizi 
mehnat dasturi. Maqsadimiz talabalar ning 
universitetda olgan bilimlari, tajriba larini 
amaliyotga tatbiq etish. Shuningdek, 
o‘quvchilarning darsdan tashqari bo‘sh 
vaqtini mazmunli va foydali o‘tkazishdir. 
Mashg‘ulotlarimiz koreys tili, birinchi 
tibbiy yordam ko‘rsatish, chizmachilik 
san’ati, qandolatchilik, tibbiy gigiyena, 
munchoq tayyorlash, taekvando, koreys 
zamonaviy raqs dasturlaridan iborat. 
Samarqand shahridagi 50-umumta’lim 
maktabida biz birinchi tibbiy yordam 
ko‘rsatish, qandolatchilik, chizmachilik, 
shaxsiy gigiyena kabi yo‘nalishlarda 
o‘quvchilar bilan ishladik. Shuningdek, 
ushbu maktabda devorga rasm chizish, 
sport zalda kiyim almash tirish xonasini 
ta’mirlash, kutubxona javonini tayyorlash-
ni amalga oshirdik.

Odam og‘ir ahvolga tushganda 

birinchi yordam juda muhim. Koreyada 
birinchi tibbiy yordam ko‘rsatish bosh-
lang‘ich sinfdan boshlab o‘rgatiladi. 

O‘tgan yili yoz faslida kelib to‘rt-
ta maktabni o‘rgandik. Ular orasidan 
50-maktabni tanladik. Maktab dasturida 
yo‘q mashg‘ulotlarni o‘tishga harakat 
qildik. Biz bilan kelgan talabalar tanlov 
asosida tanlab olingan. Ular uch oy 
davomida tanlangan yo‘nalish bo‘yicha 
o‘qitilgan. 

Koreyalik mutaxassislarning o‘quv-
chilar bilan ishlash jarayonidan ko‘p 
narsa o‘rgandik. Avvalo, ularning tarji-
mon orqali bo‘lsa-da, o‘quvchilar bilan 
juda tez til topishib ketganiga guvoh 
bo‘ldik. Bu jarayonda biz o‘zlashtirishi 
qiyin deb hisoblaydigan bolalar ancha 
faol bo‘lishdi. Deylik, biror buyum yasar 
ekan, ular har bir bolaga individual yon-
dashib ishladi, natija shunday bo‘ldiki, 
barchaning ishi o‘ziga xos uslubda 
chiqdi. Yana bir tomoni, hatto markaz 
rahbarining o‘zi mashg‘ulot o‘tar ekan, 
jarayon davomida yerga tushgan qog‘oz 
uyumlari va boshqa chiqitlarni o‘zi toza-
lab, yig‘ishtirib oldi, shogirdlari, talaba-
larining yordamini rad etdi.  

To‘g‘risi, ularni kuzatar ekanman, 
o‘qituvchi sifatida o‘zimning yutuq va 
kamchiliklarimni ko‘rdim. Koreyalik 
mutaxassislarning bir haftalik o‘quvi 
ishimga yana bir bor nazar tashlash-
ga imkon berdi. Bolalarning har biriga 
e’tibor va to‘g‘ri yo‘naltirish ham juda 
muhim ekan.

Koreyalik hamkasblarimiz ishini 
yakunlab, ketar ekan, barcha o‘quvchi-
lar o‘zlari yasagan buyumlarini ularga 
sovg‘a qilishdi. Qisqa muddatda bo-
lalarning ko‘nglini olish chin ma’noda 
mahorat ekaniga yana bir karra amin 
bo‘ldim. 

Munisa SHAMSIYEVA.

Keyingi paytda milliy futbolimiz kelajagiga 
berilayotgan e’tibor natijasida ushbu sport 
turi rivojlanib bormoqda. Jumladan, Preziden-
timizning 2023-yil 7-apreldagi “Ommaviy va 
professional futbolni har tomonlama rivo-
jlantirishning qo‘shimcha chora-tadbirlari 
to‘g‘risida”gi qarori bilan mamlakatimizdagi 
futbol maktablari respublika tasarrufiga o‘tka-
zildi va ushbu muassasalarni har tomonlama 
qo‘llab-quvvatlash uchun viloyat hokimligi 
tomonidan barcha sharoitlar yaratildi.

Jumladan, “Dinamo” professional futbol klubi tasar-
rufidagi Charxin futbol maktabi Samarqand futbol 
maktabiga aylantirildi. Kimyogarlar qo‘rg‘onidagi stadion 
ham endi mazkur maktab tasarrufiga o‘tkazildi. Shuning-
dek, viloyat futbol maktabi uchun standart talabga javob 
beradigan ikkita sun’iy va tabiiy maydon zamonaviy 
ko‘rinishga keltirilib, maktab hovlisida 500 tupdan ziyod 
mevali va manzarali daraxt ko‘chatlari ekildi.

Ayni paytda muassasamizdagi 17 ta futbol guruhida 7 
yoshdan 18 yoshgacha bo‘lgan futbolchilar uchun zarur 
sharoitlar mavjud. 5-fevral kuni Prezidentimiz Shavkat 
Mirziyoyev raisligida 2024-yilda ta’lim, sog‘liqni saqlash, 
raqamlashtirish, madaniyat va sport sohalarida amal-
ga oshirilishi lozim bo‘lgan ustuvor vazifalar yuzasidan 
o‘tkazilgan videoselektor yig‘ilishida ham sportni, xusu-
san, futbolni yanada ommalashtirish, bolalar va o‘smirlar 
futbolini rivojlantirish vazifasi qo‘yildi.

Ushbu topshiriqlar ijrosi yuzasidan Samaraqandda 
futbolni rivojlantirish bo‘yicha amalga oshiriladigan ish-
lar, kelgusidagi rejalar belgilab olindi. Xususan, hudud-
lardagi iqtidorli sportchilarni saralash va terma jamoalar-
ga yetkazib berish maqsadida Samarqand shahri, Past 
Darg‘om, Jomboy, Ishtixon, Kattaqo‘rg‘on, Bulung‘ur 
va Samarqand tumanlaridagi maktablarga murabbiylar 
biriktirildi. Shuningdek, havaskor va professional yosh 
futbolchilar o‘rtasida viloyat chempionati, liga bahslari, 
tuman va shaharlar jamoalari musobaqalari tashkil etish, 
iqtidorli yoshlarni zaxira va asosiy tarkibga jalb qilish 
bo‘yicha chora-tadbirlar belgilandi. 

Shuhrat SAYFULLAYEV,
viloyat futbol maktabi direktori.

Sharof Rashidov nomidagi Samarqand davlat universiteti maxsus 
huquqiy fanlar kafedrasi professori Akmaljon G‘ulomov tomonidan 
nashr qilingan “Fuqarolik huquqi (mol-mulk topshirish bilan bog‘liq 
majburiyatlar)” nomli o‘quv qo‘llanmasi yurisprudensiyaning eng yirik 
sohalaridan biri bo‘lgan fuqarolik majburiyati huquqi normalari maz-
munini o‘rganishga bag‘ishlangan.

Qo‘llanmada oldi-sotdi va uning turlari, hadya, renta, ayirboshlash, 
mulk ijarasi va uning turlari, tekin foydalanish kabi mol-mulk topshirish 
bilan bog‘liq aniq shartnomalarning huquqiy jihatlari mantiqiy ket-
ma-ketlikda yoritib berilgan. Undan tashqari, mavzularni o‘zlashtirish  
yuzasidan test topshiriqlari va huquqiy masalalar ham ishlab chiqilgan.

Mazkur qo‘llanma yuridik ta’lim sohasida ta’lim olayotgan tala-
balarning foydalanishi uchun qulay ilmiy manba hisoblanadi. 

M.MUQUMOVA,
SamDU professori.

Soch-soqoli o‘sgan, egnida 
janda chopon, oyog‘ida yirtiq 
kalish tilanchi bozor oralab 
yuribdi.

- Sadaqa qiling, sadaqa 
qiling?

U iltijo bilan shikasta ovozda 
o‘tgan-qaytganga ozg‘in, kir 
qo‘llarini cho‘zar ekan, bozor-
lik qilib chiqayotgan Rahimga 
ro‘baro‘ bo‘ldi.

- Xayr qiling?
Rahim unga achinib, 

cho‘ntagidan pul chiqarib uzatdi.
- Rahmat, Xudo mushku-

lingizni oson, biringizni ming 
qilsin! - tilanchi boshini ko‘tarib 
duo qildi.

Jovdiragan ko‘zlari qizargan, 
qorachiqlarida yurakni ezuvchi 
mung aks etardi. Qiyofasi Ra-
himga tanish tuyuldi: “Qayerda 
ko‘rgan ekanman?” U mashi-
nasiga borguncha o‘ylab bordi. 
Eshikka kalit solar ekan, ortida 
tanish ovoz eshitildi:

- Salom oshna, bozorlik 
zo‘r-ku, bizlarga ham qoldimi? - 
Qadrdon do‘sti Xoliq ekan, kulib 
quchoq ochib ko‘rishdi. - Xo‘sh, 
ishlar qalay, kamnamo bo‘lib 
qolding?

- Tirikchilik-da do‘stim, uzr, 
ishlar ko‘payib, vaqt tig‘iz bo‘lib 
qoldi. O‘zing qalaysan, kelin, 
jiyanchalar sog‘-salomatmi? - 
Rahim Xoliqdan hol-ahvol so‘rar 
ekan, bozor tomonga alangladi.

- Ha, tinchlikmi, bezovta 
ko‘rinasan? - Xoliq hayron bo‘lib 
unga qaradi.

- Tinchlik, tinchlik! Negadir 
bozordagi tilanchi xayolimdan 

ketmayabdi, tanishday, qayerda 
ko‘rgan ekanman, deb o‘ylayap-
man.

- Ey, anavi bozordagi alkash 
tilanchimi? U G‘iyos usta-ku! 
Esingdami, o‘n yil muqaddam 
ish boshlaganimizda xorijdan 
keltirilgan uskunalarni o‘rnatib, 
kompyuterlarni dasturlab ber-
gandi.

- E, esladim, esladim, - dedi 
Rahim qoshlarini chimirib. - 
Qanday qilib bu ko‘yga tushib 
qolibdi. Hammaning havasi 
keladigan yigit edi, munkillagan 
cholga o‘xshab qolibdi.

- Ha, nimasini aytasan 
do‘stim, - Xoliqning chehrasi 

tundlashdi. - Elektron uskunalar 
bo‘yicha mohir mutaxassis edi. 
Manaman degan korxona, firma-
lar soyasiga ko‘rpacha yozishar-
di, jaraq-jaraq pul to‘lashardi. U 
murakkab elektron uskunalarni 
o‘rnatib, ishga tushirib berardi. 
Kimsan usta G‘iyos edi, qa-
yerga borsa, davraning to‘ri, 
ziyofatning, hurmat-ehtiromning 

quyug‘i uniki edi. Semizlikni qo‘y 
ko‘taradi, deb bejiz aytishma-
gan ekan. Boyaqish zahri qotil 
changaliga tushdi-yu, xarob 
bo‘ldi. Ichkilik desa o‘zini tiya 
olmay shishaning quliga aylandi. 
Qozongan obro‘si, gulday kas-
bi-kori, xorijda egallagan noyob 

mutaxassisligi – hamma-ham-
masi hayf ketdi. Davolanish, 
mahalla-ko‘y, katta-kichikning 
pand-nasihati kor qilmadi. Iro-
dasi mo‘rt ekan, ichkilik bata-
mom sindirdi. Bor-budini sotib 
ichdi, nazardan qoldi, sog‘ligini 
yo‘qotdi. Isnodga chiday ol-
magan gulday xotini, shiringina 
o‘g‘ilchasini olib, tashlab ket-
di. Mana, huvillagan xaroba 
uyda so‘qqabosh bo‘lib, yolg‘iz 
qoldi. It yotish, mirza turish, 
bozor-o‘char, ko‘cha-ko‘yda bir 
burda nonga zor sanqib yuribdi. 
Ey, do‘stim, odamzodni tushunib 
bo‘lmas ekan, ba’zilar bila turib 
nega bu zahri qotil changaliga 
o‘zini tashlar ekan-a?

Rahim Xoliqning kuyinib ayt-
ganlarini jimgina eshitar ekan, 
bir zum o‘yga toldi: “Hayot nega 
bunchalar chigal, nega aql-faro-
sati joyida ba’zi odamlar Xudo 
bergan ne’mat - umrining qad-
riga yetmay, oxiri voy, qorong‘i 
ko‘chalarga kirib ketishar 
ekan?”.

- Xo‘p jo‘ra, seni yo‘ldan 
qoldirmay, - Xoliq xayolini bo‘ldi, 
- hali bafurja gurunglashamiz, 
uydagilarga salom deb qo‘y.

Rahim Xoliqni kuzatib, mashi-
naga o‘tirar ekan, beixtiyor bo-
zor tarafga ko‘z tashladi. G‘iyos 
yo‘lakda bukchayib, bozorchilar-
ga qo‘l cho‘zib turardi.

Tog‘aymurod 
SHOMURODOV.

Inson hayoti tug‘ilganidan keksayga-
niga qadar turli marosimlar bilan o‘tadi. 
Masalan, beshik to‘yi, xatna, muchal, 
nikoh, yubiley va hovli to‘ylari inson ha-
yotidagi eng quvonchli damlar bo‘lsa, 
motam va aza inson umri tugagagani-
ni bildiruvchi marosimdir. Biri shodlik 
ulashsa, ikkinchisi g‘am keltiradi.

Qo‘shni mahallada o‘zining pand-nasihatlari 
bilan ko‘pchilikning qalbidan joy olgan otaxon 
vafot etdi. Janoza vaqtigacha ko‘chada biroz kutib 
turdik. Bir burchakda hangoma qilayotgan besh-
olti notanish yigit hammaning diqqatini tortdi. 
Yigitlarning baland gap-so‘zlaridan tijoratchi yoki 
savdo xodimi ekanligini anglash qiyin emasdi. 
Qaysidir xorij mamlakatlaridan biriga borib, u 
yerdan qandaydir noyob mollarni keltirib, uni katta 
miqdordagi summaga pullagani, bozorda dollar 
kursi falon pul bo‘lgani, xullas, mavridsiz so‘zlar-
ni unisi qo‘yib, bunisi, bunisi qo‘yib, unisi davom 
ettirdi. 

Hovlida marhumning farzandlari, ayollar va 
yaqin kishilarining yig‘isi qalbni larzaga solmoq-
da. Yigitlarning esa parvoyi falak, qayerga 
kelganliklarini unutgan go‘yo. Qabristonda ham 
ular barchaning g‘ashini keltirib, o‘sha suhbat-

ni davom ettirdi. Nahotki bu “ko‘cha ko‘rgan”, 
ishbilarmon yigitlar aza va ma’rakalarda o‘zini 
qanday tutishni bilmasa. Axir o‘lim  hammaning 
boshida bor, marhumning hurmatini joyiga 
qo‘yib, yaqinlariga hamdardlik bildirish insonga 
xos xislatlar emasmi? 

Keyingi paytda ana shunday marosim va 
ma’rakalarda kimnidir g‘iybat qilish, ustidan kulish 
yoki nimalarnidir muhokama qilish ko‘paymoqda. 
Bunday holatlar ayollar o‘rtasida ham uchraydi. 

Azaxonada bir chekkada turib, marhumning 
yaqinlaridan qaysi biri ichidan ezilib qayg‘urayot-
gani yoki nomigagina yig‘layotganini muhokama 
qilayotgan ayrim ayollarni ko‘rib, jig‘ibiyron bo‘la-
san kishi. Buning ustiga, ertasi kuni mahallaga 
chiqib, mana bu bunaqa, unisi unaqa ekan, degan 
gaplarni tarqatishiga nima deysiz? 

Marhumlar haqiga duo qilish tiriklarning burchi 
va musibat yetgan odamga hamdardlik bildirish, 
dardiga sherik bo‘lish savobli ish sanaladi. Bu 
odatga putur yetkazmaylik.

Olimjon G‘AFUROV,
Samarqand shahridagi G‘afur G‘ulom 

mahallasi raisi.

Koreyaliklardan 
o‘rgandik

Yaqinda maktabimizga Koreyadan bir guruh talabalar ustozlari 
bilan kelib, bir hafta davomida boshlang‘ich sinf o‘quvchilari-
ga mashg‘ulotlar o‘tdi. Mashg‘ulotlar asosan birinchi tez tibbiy 
yordam ko‘rsatish, sport, shaxsiy gigiyena, pazandalik va boshqa 
yo‘nalishlarda bo‘ldi. Koreyalik mutaxassislar bu darslar uchun 
zarur jihozlarni ham o‘zlari bilan birga olib kelishdi. 

Xususiy mulkka egalik qilish 
huquqlari kafolatlarining ta’min-
lanishi, tadbirkorlikka keng yo‘l 
ochilishi va eksport-import muno-
sabatlarining rivojlanishi mol-mulk 
bilan bog‘liq majburiyatlarni yanada 
kengaytirdi. Ushbu majburiyatlar 
nafaqat fuqarolar o‘rtasida, balki 
tadbirkorlik sub’ektlari, nodavlat 
tashkilotlari, davlat organlari va 
huquqning boshqa sub’ektlari uchun 
keng imkoniyatlar eshigini ochdi.

Mard yigitning aslin 
bilay desangiz...

Bolalar va o‘smirlar 
futboliga e’tibor 
oshmoqda

Talabalar 
uchun yangi qo‘llanma


